
Abstract: This article provides detailed
information  about the commentaries
(hawashi) written on Abdurahman Jami’s
“Fawa’id al-Diya’iyya”. Hawashi are an
integral part of the Eastern scholarly tradition,
serving to deepen the understanding and
interpretation of texts. The article discusses
the well-known hawashi on “Fawa’id al-
Diya’iyya”, their authors, reasons for their
composition, and their scholarly significance.
Additionally, it examines the stylistic
approaches used in these hawashi and their
contribution to understanding Jami’s work.
The study highlights the role of these
commentaries as part of the academic heritage
and their importance in Arabic linguistics and
grammar.

MAQOLA HAQIDA

Kalit so‘zlar “Favoiduz ziyoiyya”, Annotatsiya: Ushbu maqolada
Abdurahmon Jomiy, hoshiyalar, hoshiyachilik Abdurahmon Jomiyning “Favoiduz ziyoiyya”
an’anasi, arab tilshunosligi, grammatik izoh, asariga yozilgan hoshiyalar haqida batafsil
ilmiy sharh, matn tahlili, ilmiy meros. ma’lumot beriladi. Hoshiyachilik Sharq ilmiy
an’anasining ajralmas qismi bo‘lib, matnni
chuqur anglash va izohlashga xizmat qiladi.
Magqolada “Favoiduz ziyoiyya”ga yozilgan
mashhur hoshiyalar, ularning mualliflari,
yozilish sabablari va ilmiy ahamiyati
yoritiladi. Shuningdek, ushbu hoshiyalarning
ganday uslubda yozilgani, ularning “Favoiduz
ziyolyya” asarini tushunishga qo‘shgan
hissasi tahlil qilinadi. Tadqiqot natijalari
hoshiyalarning ilmiy meros sifatidagi o‘rnini
ko‘rsatib, arab tilshunosligi va

grammatikasidagi ahamiyatini ochib beradi.

POJIb N BHAYEHUE XALLWIA K TPYAY ABAYPAXMAHA IDKAMU “dABOUAY3
3SNENNA”

O CTATBE

KiroueBklie cJIoBA: “@aBoumays AnHoTanusa: B  manHoil  craTthe
3uéniis”’, AOmyppaxman Jlkamu, Xxammu, TMpeacTaBieHa moapoOHas wuHpopMamms o
TpaaWIMs  KOMMEHTHpOBaHUs, apabckoe xammusax (hawashi), HamucaHHBIX K TPYIy
SA3BIKO3HAHUE, TpaMMaTHueckoe TmosicHeHue, AoOnmyppaxmana [[xamu “DaBoumys 3uéuiis’”.
Hay4yHas MHTEpIpeTalus, TeKCTOBbIN aHanu3, Xalluu SBISIOTCS HEOTHEMJIEMON YacThiO
HAay4YyHOE HacIeaue. BOCTOYHOW HAy4YyHOM TpajgMLIMH, COCOOCTBYS

r1yOOKOMYy TOHMMAHUIO H  TOJKOBaHMIO
TeKCTOB. B cratee  paccmaTpuBarOTCA
HauOoJsiee W3BECTHbIE Xamuu K “DaBoumiys
3uéuiis’, X aBTOPBI, IPUYUHBI HAITUCAHUS U
HayyHOe 3HaueHue. Taxke aHaIU3UpyTCs
CTHJINCTUYECKHE MOIXO/bI, UCIOIb3yeMble B
TUX XallMsAX, M MX BKJIAJ B IIOHMMaHUE
Tpyna Jxamu. MccnenoBanne noayepkuBaeT
poib  OTUX KOMMEHTapueB KaK 4YacTH
HAy4yHOrO0 HAacjleAuss M WX 3HAUYCHHE B
apabCKOM SI3bIKO3HAHUM U TPAaMMAaTHKE.

Kirish. Abdurahmon Jomiyning “Favoiduz ziyoiyya” asari arab tilshunosligida muhim
manbalardan biri bo‘lib, uni o‘rganish jarayonida ko‘plab olimlar tomonidan turli hoshiyalar
yozilgan. Hoshiyachilik an’anasi Sharq ilmiy maktablarida keng rivojlangan bo‘lib, asarlarning
mazmunini chuqurroq tushuntirish, murakkab jihatlarini izohlash va ilmiy bahslar yuritish
magqsadida yozilgan izohlar tizimini o°‘z ichiga oladi. Aynigsa, grammatik asarlarga yozilgan
hoshiyalar matnni tahlil qilish, u bilan bog‘liq qiyinchiliklarni yengillashtirish va tushunishni
osonlashtirishda muhim o‘rin tutgan.

Ushbu magqgolada “Favoiduz ziyoiyya” asariga yozilgan mashhur hoshiyalar haqida
batafsil ma’lumot beriladi. Hoshiyalarning yozilish sabablari, ularning ilmiy ahamiyati va arab
tilshunosligi rivojiga qo‘shgan hissasi tahlil gilinadi. Shuningdek, ushbu hoshiyalarning o‘zaro
bog‘ligligi va ularning “Favoiduz ziyoiyya matnini anglashdagi roli ham yoritiladi. Maqolaning
asosiy magqsadi hoshiyachilik an’anasining ilmiy qadriyatini ko‘rsatish va ushbu merosning
bugungi ilmiy izlanishlardagi ahamiyatini ochib berishdan iborat.

Adabiyotlar tahlili va metodologiya. Jomiyning “Favoiduz ziyoiyya” asari va unga
yozilgan hoshiyalarni o‘rganishda Sharq nahviy merosi va grammatik tafsir usullariga oid bir
gator muhim manbalarga tayanildi. Ibn Hojibning “Al-Kofiya fi an-Nahv” asari ushbu
tadqiqotning asosiy nazariy bazasini tashkil etdi, chunki “Favoiduz ziyoiyya mazkur asarning
sharhi sifatida yozilgan. Shuningdek, Anvarov A. ning “Jomiy va uning nahv ilmiga qo‘shgan
hissasi” kitobi Jomiyning grammatikaga qo‘shgan hissasini tushunishda muhim manba bo‘ldi.
Magolada qiyosiy-tahliliy va tarixiy-uslubiy yondashuv qo‘llanildi. Hoshiyalarning matnga ta’sir
darajasi, ularning izoh uslubi va terminologiyasi qiyosiy tahlil asosida o‘rganildi. Shuningdek,
tarixiy-uslubiy yondashuv orqali hoshiyalarning paydo bo‘lish sabablari, ularning ilmiy
an’anadagi o‘rni va grammatik tafsir usullariga ta’siri tahlil qilindi. Ushbu metodlar yordamida
“Favoiduz ziyoiyya” asari va unga yozilgan hoshiyalarning arab grammatikasidagi o‘rni va
ahamiyati aniqlanib, ularning arab tilshunosligi va nahv ilmidagi roli yoritildi.

Natijalar. Ibn Hojibning “Al-Kofiya” kitobiga yozilgan eng yaxshi sharhlardan biri bu —

Abdurahmon Jomiyning “Favoiduz ziyoiyya” asaridir. Jomiy o’zining ushbu asarida “Al-

Kofiya” dagi murakkab masalalarni hal qilishga harakat qilgan, o’zidan avval yozilgan
sharhlardagi foydali ma’lumotlarni jamlagan hamda o’quvchiga oson va tushunarli tarzda taqgdim
qilgan.

Abdurahmon Jomiyning Ziyouddin Yusuf ismli o‘g‘li bo‘lib, u Ibn Hojibning “Kofiya”
asarini o‘qib, ba’zi mujmal o‘rinlaridan ko‘ngildagidek tushuncha hosil gilmadi. O‘sha kungacha
yozilgan sharhlardan qoniqish hosil gilmay otasidan “Kofiya” asariga sharh yozib berishini
iltimos qildi. Jomiy o‘g‘li Ziyouddin Yusufning taklifini inobatga olib unga sharh yozdi. Jomiy
asarini o‘g‘lining nomi bilan, ya’ni “Favoiduz ziyoiyya” deb nomladi. Albatta, Jomiy ushbu
asarini nafaqat o‘g‘li, balki barcha ilm tahsil qiluvchilarga boshlang‘ich qo‘llanma sifatida
yozganini asarning kirish gismida aytib o‘tdi. Ushbu asarni Jomiy vafotidan bir yil oldin, hijriy
897-yili 11-Ramazon, shanba kuni yozib tugatdi.

Bu kitob 0°z zamonasining ulamolari orasida katta nufuzga ega bo‘lib, bugungacha o‘z
obro‘sini saqlab qolgan. Ulamolar bu sharh Jomiyning yozgan sharhlari ichida eng yaxshisi
deya e’tirof etishgan. “Markaziy Osiyo hududida “Favoiduz ziyoiyya” asaridan so’ng arab
tilining grammatikasiga bag’ishlangan mukammal asar yaratilmagan. Ushbu asar yozilgan
davridan boshlab, butun O’rta Osiyo va Idil bo’yi tatarlari madrasalarida ham asosiy
darsliklardan biri bo’lib xizmat qilgan” . (Shomuhammedov, 1963. P. 83.) Ushbu kitob Ibn
Hojibning “Kofiya” asariga sharh bo‘lgani uchun u kishining kitoblaridagi tartib
o‘zgartirilmagan. Kitobda kirish so‘zidan so‘ng kalima va Kalom haqida so‘z boradi. So‘ng
g‘ayrul-munsarif, marfuot, mansubot, majrurot, tavobe’lar, mabniyyot hamda ismlar va uning
lavohiqlari, fe’llar hamda harf haqida so‘z boradi . (Jomiy, 1990, p. 5.)

Abdurahmon Jomiy “Kofiya” asariga yozgan “Favoiduz ziyoiyya” sharhi nafaqat ilgari,
hattoki hozirgi kunimizda madrasalarimizda talabalarga o‘qitilib, sevimli darsliklar qatoridan joy
olgan. Misrlik mashhur olim Muhammad Tantoviy “Nash’atu-n-nahvi va ta’rixu ashhuri-n-
nuhhati” (“Nahvning paydo bo’lishi va mashhur nahvshunoslar tarixi”) nomli asarida
Usmoniylar saltanati davrida “Favoiduz ziyoiyya” arab tili bo’yicha asosiy qo’llanmalardan biri
bo’lgani va ushbu asarga hoshiyalar yozilgani, hoshiya ustiga hoshiyalar bitilgani haqida
ma’lumot keltiradi . (Al-Tantoviy, 2005. P. 325.) Bu uning ilmiy va amaliy ahamiyati qanchalar
yuqori ekanidan dalolatdir. “Favoiduz ziyoiyya” ga yozilgan hoshiyalar quyidagilardan iborat:

- Ibrohim ibn Sulaymon al-Kurdiy hoshiyasi;

- Ibrohim ibn Muhammad Isomuddin al-Asfaroiniy (1149-hijriy yilda vafot etgan)
hoshiyasi. Ushbu hoshiya bir necha marta nashr etilgan. Unga Muhammad Amin al-Askadoriy
va Muhammad al-Kurdiylar hoshiya yozishgan;

- Ibrohim ibn Muhammad al-Maymuniy (1079-hijriy yilda vafot etgan) hoshiyasi. Ushbu
hoshiyaga al-Muqrimiy hoshiya yozgan;

- Ahmad ibn Ibrohim al-Halabiy hoshiyasi. “Marfuotlar” bobigacha yozgan va 971-hijriy
yilda vafot etgan;

- Ahmad al-Abyuriy hoshiyasi;

- Ahmad Qarja al-Humaydiy (1024-hijriy yilda vafot etgan) hoshiyasi;

- Bobosayyid ibn Muhammad al-Buxoriy hoshiyasi;

- Jamoliddin ibn shayx Nosiruddin hoshiyasi. 1019-hijriy yilda yozib tugatgan va 1295-
hijriy yilda Laknada nashr etilgan.

- Hasan al-Bahriy hoshiyasi,

- Husayn al-Qaroviy hoshiyasi;

- Zaynizoda al-Rumiy hoshiyasi;

- Sodiq Halvoiy hoshiyasi;

- Sadriddin Abu Safo al-Husayniy, Mulla Sadr al-Halvoniy hoshiyasi;

- Abu Tolib ibn Amirul fath al-Sheroziy hoshiyasi;

- Abdulloh al-Azhariy hoshiyasi;

- Abdulloh ibn Solih ibn Mu’in al-Islombuliy hoshiyasi. 1288-hijriy yilda Hindistonda
bosilib chiqgan;

- Abdulloh ibn Tursun (Fayziy taxallusi bilan mashhur) hoshiyasi. “Marfuotlar” bobiga
qadar yozgan;

- Abdulhakim al-Lahoriy hoshiyasi;

- Abdurahmon ibn Mahmud al-Asfaroiniy hoshiyasi. 1295-hijriy yilda Hindistonda nashr
etilgan;

- Abdurahim ibn Abdulkarim al-Safiyuriy hoshiyasi. Uning nomi “Hallu shavahid
Favoiduz ziyoiyya” (“Favoiduz ziyoiyya” dalillarini sharhlash) bo’lib, litografik nashrda boshqa
asarlar bilan birga chop etilgan. Undan bir nusxa al-Azhar kutubxonasida saqlanadi;

- Abdulg’ofur Loriy (912-hijriy yilda vafot etgan) hoshiyasi. Bu inson Jomiyning
shogirdlaridan bo‘lib, “Mabniyyot” bobining “Tovushlar” bo‘limigacha yozgan. Ushbu hoshiya
ko’plab marotaba nashr etilgan bo’lib, unga Abdulhakim as-Siyalkutiy, Abdulloh al-Labib,
G’ulom Haydar, Abdulloh ibn Ibroz Kakxol, G’'ulom Muhammad Qozi Lahoriylar hoshiyalar
yozishgan;

- Abdulkarim al-Kirmoniy hoshiyasi. 1035-hijriy yilda yozib tugatgan;

- Ismatuddin Mahmud hoshiyasi;

- Ismat Sahoznaburiy (1039-hijriy yilda vafot etgan) hoshiyasi;

- Ali ibn Amrulloh hoshiyasi. Ushbu hoshiya Sulton Salim ibn Sulaymonxon nomiga

bag’ishlangan;

- Ali Shokir ibn Husayn Cherkas al-Borsiy hoshiyasi. 1286-hijriy yilda Bulogda chop
etilgan. Ushbu hoshiya “Favoiduz ziyoiyya” muqaddimasi bo’yicha izoh va sharhlardan iborat;

- Inoyatulloh ibn Ne’matulloh al-Buxoriy (1273-hijriy yilda vafot etgan) hoshiyasi;

- Muharram Afandi al-Bosnaviy al-Islombuliy hoshiyasi;

- Muhammad Abulbaqo ibn Ahmad hoshiyasi;

- Muhammad ibn Ahmad as-Samargandiy hoshiyasi,

- Muhammad Hofizuddin at-Toshqandiy hoshiyasi;

- Muhammad Rahmiy ibn al-Hoj Ahmad al-Akiniy hoshiyasi. 313-hijriy yilda yozib
tugatilgan va 1313-hijriy yilda Ostonada nashr etilgan;

- Muhammad Sa’diy Ja’fariy hoshiyasi. Ushbu hoshiya fors tilida bo’lib, 1102-hijriy
yilda yozib tugatilgan;

- Muhammad Shams Ko’histoniy hoshiyasi. 952-hijriy yilda yozib tugatilgan;

- Muhammad Sharif ibn Muhammad al-Husayniy al-Alaviy hoshiyasi;

- Muhammad Sodiq al-Kobuliy hoshiyasi;

- Muhammad ibn Saloh Muslihiddin Loriy (979-hijriy yilda vafot etgan) hoshiyasi;

- Muhammad Ismatulloh ibn Mahmud al-Buxoriy hoshiyasi. Kitobning yarmiga qadar
hoshiya yozgan, so’ngra vafot etgan. Ushbu hoshiyaga Abdurahmon ibn Mahmud al-Buxoriy
hamda Abd ibn Mahmud al-Isfaroiniylar hoshiyalar yozishgan;

- Muhammad ibn Ali Xo’jakiy Sheroziy hoshiyasi;

- Muhammad ibn Umar al-Kobuliy hoshiyasi. Ushbu hoshiya 1313-hijriy yilda Dehlida
nashr etilgan;

- Muhammad ibn Muso al-Bosnaviy hoshiyasi. 1035-hijriy yilda yozib tugatgan;

- Magsud Afandi hoshiyasi. U “Favoiduz ziyoiyya” ning muqaddimasiga hoshiya yozgan;

- Ne’matulloh ibn Abdulloh al-Jazoiriy (1112-hijriy yilda vafot etgan) hoshiyasi. Ushbu
hoshiya 1277-hijriy sanada Tehronda, 1879-milodiy yilda esa Laknada nashr etilgan;

- Nurulhaq ibn Abdulhaq ad-Dehlaviy (1023-hijriy yilda vafot etgan) hoshiyasi;

- Vajihuddin Umar ibn Abdulmuhsin al-Arzanjoniy hoshiyasi;

- Vajihuddin al-Alaviy al-Gujarotiy (1000-hijriy yilda vafot etgan) hoshiyasi.

Ushbu hoshiyalar bir-biridan farqlanib, har biri o‘ziga xos yondashuv va ilmiy
ustunliklarga ega bo‘lgan.

1. Vajihuddin Umar ibn Abdulmuhsin al-Arzanjoniy hoshiyasining o’ziga xos
xususiyatlari quyidagilardan iborat:

» Asosan grammatik qoidalarning fighiy qiyos bilan bog‘ligligi hagida muhokamalarni

o‘z ichiga olgan. Ayni shu yo’nalishi bilan u boshqa hoshiyalardan ajralib turadi.

* O‘z hoshiyasida “Favoiduz ziyoiyya” dagi bahs-munozarali grammatik masalalarga
tushuntirish bergan.
* Boshqa sharhlardan farqli ravishda, sarfiy masalalariga ham batafsil to‘xtalib o‘tgan.
2. Abdulg’ofur Loriy (912-hijriy yilda vafot etgan) hoshiyasining o’ziga xos
xususiyatlari quyidagilardan iborat:
* “Favoiduz ziyoiyya” dagi har bir jumlani lingvistik va mantiqiy nuqtai nazardan
sharhlagan.
* Sharhlari sof tilshunoslik nuqtai nazaridan yozilgan bo‘lib, asosan nahv va sarf
qoidalarining izohlari berilgan.
» Matnda keltirilgan arab lahjalari va eski grammatik foydalanishlarga oid tushuntirishlar
mavjud.
* Uning sharhlari aniq va tushunarli bo‘lib, boshqa hoshiyalarga asos sifatida xizmat
qilgan.
 Talabalar va grammatikaga qiziqqanlar uchun qulay va mantigan to‘g‘ri yo‘nalish
bergan.
3. Ibrohim ibn Muhammad Isomuddin al-Asfaroiniy (1149-hijriy yilda vafot etgan)
hoshiyasining afzalliklari quyidagilardan iborat:
* “Favoiduz ziyoiyya” ning har bir qoidasi bo‘yicha chuqur ilmiy izoh bergan. Ayrim
joylarda Imom Sibavayh va boshqa nahviylar fikrlarini tahlil qilgan.
* Nahviy terminlarning asosiy tushunchalarini batafsil yoritgan.
* Sharh shakli juda batafsil va tizimli bo‘lib, keyingi avlod olimlari uchun asosiy manba
hisoblanadi. Muallif ko‘p misollar orqali qoidalarni isbotlab bergan.
4. Abdulbasit ibn Xalil al-Misriy hoshiyasining o’ziga xos xususiyatlari quyidagilardan
iborat:
* “Favoiduz ziyoiyya” dagi qoidalarning har bir bandi bo‘yicha izohlar bergan.
* Boshga grammatik tushunchalar bilan qiyosiy tahlil olib borgan.
» Matndagi kalimalarning etimologik tushuntirishlarini ham keltirgan.
* Terminlar va grammatik kategoriyalarni aniq ta’riflagan.
* Yevropa grammatikasi va arab grammatikasini solishtirish metodologiyasiga asos
bo‘lgan.
5. Muhammad 1ibn Ahmad as-Samarqandiy hoshiyasining o’ziga xosliklari
quyidagilardan iborat:
* “Favoiduz ziyoiyya” ning sintaktik tuzilmalari haqida batafsil tushuntirishlar bergan.
* Ayrim grammatik qoidalarning mantiqiy asoslarini izohlab, ularning islomiy huquq
bilan bog‘ligligini ko‘rsatib o‘tgan.

+ Sharhlari qiyosiy yondashuvga asoslangan.

* Nahv ilmini figh bilan bog‘lash uslubini davom ettirgan.

6. Shamsiddin Muhammad al-Ko’histoniy hoshiyasining o’ziga xos xususiyatlari:

* Asosiy e’tibor tilning amaliy foydalanishiga garatilgan.

» Grammatik qoidalar turli tarixiy asarlardan misollar bilan mustahkamlangan.

* Ushbu sharh ko‘proq tilshunoslik va amaliy grammatika bilan shug‘ullanuvchilar
uchun foydalidir.

* “Favoiduz ziyoiyya” ning murakkab qoidalarini oddiy va tushunarli tilda bayon etgan.

Xulosa o’rnida aytishimiz mumkinki, “Favoiduz ziyoiyya” asariga yozilgan ushbu
hoshiyalar arab tilshunosligida muhim ilmiy meros bo‘lib, ular grammatik qoidalarni har
tomonlama yoritishga xizmat qilgan.

“Favoiduz ziyoiyya” asariga yozilgan ushbu hoshiyalarning har biri o‘ziga xos
yondashuv va metodologiyaga ega. Ularning ba’zilari mantiq va figh bilan bog‘liq tahlillar olib
borsa, boshqalari nahv qoidalarini chuqur tahlil qilish va tushuntirishga qaratilgan. Bularning
barchasi arab tilshunosligi rivojiga katta ta’sir ko‘rsatgan va arab grammatikasi bo‘yicha eng

muhim ilmiy an’analar asosiga aylangan.

